
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН ТЕРРИТОРИЙӖНЧЕ 
АТТРАКЦИОНСЕН ТЕХНИКА ТӐРӐМӖ ТАТА ВӖСЕМПЕ УСӐ КУРАС ЕНӖПЕ ТӐВАКАН ПАТШАЛӐХӐН 
РЕГИОНТИ ТӖРӖСЛЕВ (АСӐРХАВ) ӖҪӖ ҪИНЧЕН

Чӑваш Республикин Патшалӑх Канашӗ
2023 ҫулхи пуш уйӑхӗн 23-мӗшӗнче
йышӑннӑ

1 статья. Ҫак Саккун йӗркелекен ыйтусем
Ҫак Саккун федерацин "Раҫҫей Федерацийӗнчи патшалӑх тӗрӗслевӗ (асӑрхавӗ) тата муниципаллӑ тӗрӗслев ҫинчен" 2020 ҫулхи утӑ уйӑхӗн 31-мӗшӗнчи 248-ФЗ №-лӗ, "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" 2021 ҫулхи раштав уйӑхӗн 21-мӗшӗнчи 414-ФЗ №-лӗ саккунӗсемпе килӗшӳллӗн Чӑваш Республикин территорийӗнче аттракционсен техника тӑрӑмӗ тата вӗсемпе усӑ курас ӗҫ енӗпе патшалӑхӑн регионти тӗрӗслев (асӑрхав) ӗҫне (малалла – патшалӑхӑн регионти тӗрӗслев (асӑрхав) ӗҫӗ) тӑвассипе ҫыхӑннӑ уйрӑм хутшӑнусене йӗркелесе тӑрать.

2 cтатья.	Патшалӑхӑн регионти тӗрӗслев (асӑрхав) ӗҫне право тӗлӗшӗнчен йӗркелесе тӑрасси
Патшалӑхӑн регионти тӗрӗслевӗ (асӑрхавӗ) енӗпе право тӗлӗшӗнчен йӗркелесе тӑрас ӗҫе федераци саккунӗсемпе, Раҫҫей Федерацийӗн ытти нормативлӑ право акчӗсемпе, ҫак Саккунпа тата Чӑваш Республикин ытти нормативлӑ право акчӗсемпе килӗшӳллӗн туса пыраҫҫӗ.
Ҫак Саккунра усӑ куракан ӑнлавсемпе Раҫҫей Федерацийӗн саккунӗсемпе палӑртнӑ пӗлтерӗшпе усӑ кураҫҫӗ.
3 статья.	Патшалӑхӑн регионти тӗрӗслев (асӑрхав) ыйтӑвӗ
Юридически сӑпатсем, вӗсен ертӳҫисем тата должноҫри ытти ҫынсем, уйрӑм предпринимательсем, вӗсен полномочиллӗ представителӗсем ҫирӗп йӗркепе пурнӑҫламалли ҫак требованисене пӑхӑннине хак парасси патшалӑхӑн регионти тӗрӗслев (асӑрхав) ыйтӑвӗ пулса тӑрать: 
Раҫҫей Федерацийӗн Правительстви аттракционсен техника тӑрӑмӗ тата вӗсемпе усӑ курас тӗлӗшпе палӑртнӑ требованисем;
Еврази экономика союзӗн право тытӑмне туса хуракан актсемпе аттракционсен хӑрушсӑрлӑхӗ тӗлӗшпе палӑртнӑ требованисем.

4 статья.	Патшалӑхӑн регионти тӗрӗслев (асӑрхав) ӗҫне тӑвакан орган
Патшалӑхӑн регионти тӗрӗслев (асӑрхав) ӗҫне Чӑваш Республикин Министрсен Кабинечӗ полномочи панӑ Чӑваш Республикин ӗҫ тӑвакан органӗ Чӑваш Республикин Министрсен Кабинечӗ ҫирӗплетекен положенипе килӗшӳллӗн туса пырать.

5 статья.	Патшалӑхӑн регионти тӗрӗслев (асӑрхав) ӗҫне укҫа-тенкӗпе тивӗҫтересси
Патшалӑхӑн регионти тӗрӗслев (асӑрхав) ӗҫне укҫа-тенкӗпе Чӑваш Республикин республика бюджечӗн укҫи-тенки шучӗпе тивӗҫтереҫҫӗ.

6 статья. Ҫак Саккун вӑя кӗресси
Ҫак Саккун ӑна официаллӑ йӗркепе пичетлесе кӑларнӑ кунран пуҫ-ласа вӑя кӗрет.

	Чӑваш Республикин
Пуҫлӑхӗ
	
О. Николаев



Шупашкар хули
2023 ҫулхи пуш уйӑхӗн 28-мӗшӗ
16 №

[bookmark: _GoBack]
image1.png




